
Suliassaq 1: Nutaarsiassaq ”KALAALLIT NUNANI ALLANI” atuaqqissaaruk.
Nutaarsiassaq atuagassiamit ”ANU UNA UNA ANU”-mit tigusaavoq. 
Saqqummersoq NR. 3. Oktober 2011

KALAALEQ NUNANI ALLANI
Aqissiaq Møller kiisalu Marianne Møllerip panigaat, pingasunillu qatannguteqarpoq: Jørgen, Else aamma Abel. Inuunini naatsumik, sumiiffigisanilu pillugit oqaluttuartoq atuaruk.
Anchoragemi Alaskamiittumi ukiut 15-it najugaqarpunga. USA-mi najugaqarusunngisaannaraluarlunga, inuuninni najugaqarfigisanni maani sivisunerpaamik najugaqarpunga. Ukiup pingajuat avillugu Los Angelesimi nipilersornermik ilinniarfimmi ilinniartuullunga Los Angelesimi Californiamiittumi najugaqarpunga. Kingorna Nuummut angerlarpunga, Silamiunilu nipilersornermik piffissap ilaannaa sulilerlunga. 1996-imi Artic Winter Gamesimi Kalaallit Nunaat nittarsaappara. Artic Winter Gamesip pinnginnerani sapaatip-akunneri marluk sioqqullugit indianerisut isikkullit angutit marluk nipilersortartut qimussertut sinnattoraakka. Nalussanngilarsi, uagut (inuit) pisussamik sinnattortartugut. Taakku nipilersortartut Kalaallit Nunaanneersut timmisartumik attartukkamik Alaskamut tikinngitsoorput, nipilersortartunillu ujaasilerpunga. Tikiinnaavillunga aaqqissuisoq ornippara, oqarfigaangalu utaqqeqqullunga tusarnaartitsinerup kingorna oqaluuteqqikkumallunga. Scenemut siullersaallutik qaqisut tassaapput nipilersoqatigiit Pamyua,  K’illaq Stevelu takuakka, ingerlaannarlu sinnatorigakkit ilisaraakka. Scenemit aqqarmata scenep tunuanukarlunga arpaannaq ornippakka, oqarlungalu ”HEJ”, eqqumiilliorlutik isigaannga apererpaluttumillu akillunga ”…mmmh, hej?” Sinnattunnimi ilisarigakkit. Erinarsoqatigerusunneraannga aperaakka, ukiullu 15-it qaangiutereerput sulilu maaniippunga. Pamiyuakkullu eqqaamasagut nassuiaruminaatsumik amerlaqaat, Brasiliami, USA-mi Canadami, Kinami, Koreami, Europami nunatsinnilu nipilersortarnikuuvugut. Nunat inoqqaavisa USA-mi nipilersornikkut 

nersornaasiuttagaannik 2002-mi ajugaanikuuvugut, ateqartoq ”Record of the Year at Native American Music Awards”, nunaqarfeerannguamilu tusarnaartitsineq nuannaarnerujussuarmik pilersitsisarpoq. Pingasunik meeraqarpunga, uffa inuusuttuaraallunga meerartaarnissaq eqqarsaatigisimanngisaannarsimallugu, maanna taakkoqarnanga inuuneq takorloorsinnaanngilara. Tun’aqi maanna 14-inik ukioqarpoq, Icalu arfineq-sisamat, erneralu Inuk pingasunik ukioqarpoq. Anaanaq kisimiittuuvunga, ajunngitsorsuarnillu kammaqarlunga ”ilaqutaqarlunga”. Alaskami inuit indiaanerillu 14 %-iinnaapput, ataqatigiiinnerli annertoqaaq. Nuannarinersaasara tassaavoq, periuseq sakkortooq, tassalu taakkua qiteriaasiat ajoraluartumik nunatsinni tammalivissoq, kristumiussuseq pissutaalluni. Sakkukitsumik oqaatigissagukku maani USA-mi ”anaanannguaqanngilaq”, nakorsiarnissaq akilersinnaanngilaq, taamaattumik peqqussumik inuuneqarpunga, soorlu ulluinnarni yogartarlunga, arpattarlunga, peqqinnartunillu nerisarlunga, JAAA nerisassat peqqinnartut! Hihihi… Inuuneq ullut tamaasa atorluartariaqarpoq, unalu oqariartaaseq nuannaraara, inuuneq nuannersumik, illartarluni, asannilluni, nerilluartarluni, ullullu tamaasa inuunerup siunertaqarnera misigilluartarlugu. Qanorluunniit ilioraluaraanni sinilluartarnissaq pingaaruteqarpoq.
…
Karinap nunatsinnut misigissusaa
Ulloq qaangiunneq ajorpoq Kalallit Nunaat eqqarsaatigitinnagu. Tarneraara, uummatimalu angerlarsimaffigaa. Kisianni sooq pinerpoq maaniittussaavunga, inuuneralu maani assorsuaq nuannaraara. Inuuvunga upperisaqarlunga, inuk kinaluunniit pinngortitsiseqartoq, maanilu inuunera pinngortitsiseraara (massakkut). Kalaallit Nunaat tulluusimaarutigilluinnarpara! Kakkaak, ineriartorneq ajunngitsoq ukiuni 20-ini kingullerni annertungaarmat. Tikinnerit tamaasa, ineriartorneqartoq takusarpara, ingammik inuusuttuni. Taakkumi angajoqqaavisa suliaannut sorlaapput. Nammineersinnaassussaat nukittunerallu annertooq, uummatiga tulluutiummerluni qungujuppoq! Ajoraluartumilli isinnit isigalugu ajuusaarnarpoq, Kalaallit Nunaat kristumiussusermut upperisarsiornerup/anersaarsiornerup sunnerteqqanerujussua. Qangami upperisarsiorneq/anersaarsiorneq tunngaviuvoq, tumilu/kinguneralu tamani piulluni. Maanna uanga taama inuuniarsaraanga, sumi tamani anersaarsiorneq ilaatinniarlugu, inuunermi kusanarnerulermat taama inuuneqarluni!





Suliassaq 2
· Allaatigisaq imaqarnilioruk/eqikkaruk.
______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

Suliassaq 3
· Karinap nunami allamiiginnarusunnera isummerfigiuk.

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________  
Suliassaq 4
· Ilanngutassiaq atuaruk.

Suminngaanneerpunga
Nipi & Qaamasoq Saga Nuummut tikissaaq. Katuami novembarip qulingata miss. takuniarneqarsinnaavoq.
 
Af Redaktionen
12:26, 6. November 2011
Karen Thastum aamma Tura Ya Moya gruppi nipilersortagaat qulliillu atorlugit saqqummersitsisarneri nunat tamalaat akornanni ilisimaneqarput, assilialianik eqqumiitsuliortoq Julia Pars peqatigalugu aamma meeqqat inuusuuttullu Tunumit, Kitaanit, Danmarkimit aamma Berlinimeersut siuliminnik eqqarsaatersorput. Suminngaanneerpunga aamma sumunnalerpunga? 
Nipi & Qaamasoq Saga imaluunniit uanga oqaluttuassartara suliaavoq nalinginnaanngitsoq, silarsuatsinnik assigiinngeqisunik takutitsiniartoq aammalu oqaluttuarisaanermit tunuliaqutatsinnik suliaqartoq, Katuamit tusagassiivinnut nalunaartoqarpoq.


Qarasaasiat qulliillu atorlugit suliaavoq Kalaallit Nunaanni Kulturikkut illorsuup Katuap paarlersuani, silataani iikkami aamma Nuup illoqarfiata qeqqani blok 7-ip iigarsuani seqersinneqartassaaq, nipilersukkanik qarmamut, apummut qaqqanilu nipiliortunik akullugu taarsinerani takutinneqartartussaq.
Nipi & Qaamasoq Saga Tunumi, Danmarkimi, Diskollu qeqertaani suliat ineriartorteqqinnera. 
Nipi & Qaamasoq Saga 2010-mi Tasiilami, Kulusummi aamma Tiniteqilaami takutinneqarpoq Tasiilami Katersugaasivik suleqatigalugu aamma 2011 Qeqertarsuarmi takutinneqarluni Qeqertarsuarmi Katersugaasivik suleqatigalugu. 
Nuummi seqersitsilluni takutinneqartussat katersugaasiviit aamma inuusuttut suliniummi peqataasut suliaraat. Nuummi USK-imi atuartut qinnuigineqarput siuaaminnik saqqummersitassanik suliaqaqqullugit. Taama  tusagassiivinnut nalunaarummi allassimavoq.
Saqqummersitsineq novembarip qulinganni nal. 17 Katuami ammaanersiorneqassaaq. Silbat Kuitsi Tunumeersoq aamma Karen Thastum tivasartoq Anna Kuitse Thastum peqatigalugu nipit assigiinngitsut atorlugit tusarnaartitsissapput. Aamma tivaneq qanganisarpalunnerusoq nutaanik nipilersuuserlugu qaamanermik nipinillu allanartunik akullugit takutinneqassapput. 
2011 Novembarip 13-iata tungaanut silami seqersitat angisuunngorlugit saqqummersinneqarnerat takuneqarsinnaassapput, Katualli paarlersuani novembarip 30-ata tungaanut illup iluani silamilu annikinnerusumik takutitsisoqassaaq.
Suliniummik ingerlataqartut  2012-ip ingerlanerani Ilulissat aamma Reykjavik tikissavaat, ilaatigut NAPA saqqummersitsinermut tapersersuisoralugu.
Suliniut Namminersorlutik Oqartussanit, Kommuneqarfik Sermersooqs kulturpuljemit, Danmarkimi kunststyrelsemit allanillu tapersorneqarpoq.
 
Tigulaariffik. http://sermitsiaq.ag/kl/node/111373 







Suliassaq 5
Tunngavilersuillutit isummersorit
· Suliniummik ingerlataqartut qanoq isumaqarfigaagit?
· Siulitsinnik ilisimasaqarnissaq qanoq inuiaqatigiittut pingaaruteqartigaa? 

Suliassaq 6
Oqaasilerineq:   Oqaluutit taggisillu
 (
Assersuut:
Sila taarsigaangat naneruutit ikiterlugit kusanartaqaat
Taggisit
Oqaluutit
Sila
taarsigaangat
naneruutit
ikiterlugit
kusanartaqaat
)Oqaaseqatigiit ataaniittut taggisinut oqaluutinullu immikkoortitikkit.







1. Ukiumi avannaa sikorpiassaarpoq.
Taggisit			Oqaluutit
______________________	_______________________ 
______________________	_______________________ 

2. Juullimut atuanngiffik qanilliartuaarpoq.
Taggisit			Oqaluutit
______________________	_______________________ 
______________________                      _______________________





3. Siallermat aput aappoq.
Taggisit			Oqaluutit
______________________	_______________________ 
_______________________                    _______________________ 

4. Orpiit tuniniakkat nungulivipput.
Taggisit			Oqaluutit
______________________	_______________________ 
______________________                      _______________________	

Oqaluutit kinaassusersiutaat:
Oqaluutit kinaassusersiutaat allaffissamut allattukkit.
 (
Assersuut:
Orpik 
ikinneqarpoq
: (una)
Orpik angutip 
ikippaa
:
 (uuma-una)
)



Oqaluut			Kinaassusersiut
1. Nuannaarput:__________________________________
2. Takuara:______________________________________
3. Illarluni:______________________________________
4. Ikippaat:______________________________________
5. Qamiguk:_____________________________________
6. Isiginnaarpugut:________________________________

